
UDAL BRIGADARAKO XURGAPENEKO KALE-GARBIGAILU AUTOPROPULTSATU MAKINA 
BATEN HORNIDURA KONTRATATZEKO PROZEDURA IREKI SINPLIFIKATU BIDEZ ESLEITZEKO 
ADMINISTRAZIO KLAUSULA BEREZIEN AGIRIA. 
 

LABURPEN TAULA 
 

A) KONTRATUAREN XEDEA 

Kontratu honen bidez Asteasuko Udal brigadarako xurgapeneko kale-garbigailu 
autopropultsatu makina baten hornidura. 
 
CPV kodea: 34144431-8 

B) LIZITAZIOAREN GEHIENEKO AURREKONTUA 

Oinarrizko aurrekontua: 59.027,00€ 
BEZa (%21): 12.395,67€ 
Guztira: 71.422,67€ 
 
Balio zenbatetsia: 59.027,00€ 

C) LIZITATZAILEAREN KAUDIMEN EKONOMIKOA, FINANTZARIOA ETA TEKNIKOA 
EGIAZTATZEKO AGIRIAK 

Plegu honetako 11. klausulan jasotakoa 
 

D) PROPOSAMENAK  AURKEZTEKO EPEA 

15 egun natural, kontratatzailearen profilean argitaratzen denetik kontatzen hasita 
 

E) ESLEIPEN-IRIZPIDEAK 

Automatikoki baloratuko diren irizpideak: 100 puntu arte 
 

1. Eskaintza ekonomikoa: 75 puntu arte 
 

2. Hobekuntzak: 25 puntu arte. 
 

- Kale-garbigailuan eta ekipamenduetan sartzen diren aukerako osagarriak, Baldintza 
Teknikoen Agirian jasotzen ez direnak, eskaintzen zenbatekoaren gehikuntza ekonomikorik 
gabe eta haien baldintza teknikoak hobetzen dituztenak: 2 puntu proposatutako hobekuntza 
bakoitzeko, gehienez 6 puntu: 
 

- Matxura kasuetarako laguntza mekanikoko eguneko 24 orduko zerbitzua badu 
 

a. Ibilgailuaren berme epean txertatuta badago: 8 puntu. 
b. Ibilgailuaren berme epean ez badago txertatuta: 4 puntos. 

 
- Berme epea luzatzea: 

 
a. (2) urteko bermea baino gehiago: 7 puntu. 
b. Bi (2) urteko bermea: 5 puntu.  

 

- Saldu osteko zerbitzutik/tailerretik udal-brigadaren pabiloira dagoen distantzia 
 

a. 50 km baino gutxiago: 4 puntu. 
b. 50 km baino gehiago: 1 puntu. 

F) HORNIDURA EPEA 

45 egun 
 

G) BEHIN-BEHINEKO BERMEA 

Ez da eskatzen. 
 

H) BEHIN BETIKO BERMEA 

Ez da eskatzen.  
 
Kontuan hartuta, nolanahi ere, baldintza teknikoen agirian aurreikusitako fabrikatzailearen 
bermea aplikatu beharko dela, ez da behin betiko bermerik aurkeztu beharko, SPKLren 107. 
artikuluaren arabera. 

KLAUSULAK 

 
 

I. KONTRATUAREN EDUKIA 
 
 

1. KONTRATUAREN HELBURUA. LOTEAK. ALDAKETAK EDO ALTERNATIBAK 
 
 
1.1. Agiri honen arabera egiten den kontratuak xede hau izango du: 
 
Kontratu honen bidez Asteasuko Udal brigadarako xurgapeneko kale-garbigailu autopropultsatu 
makina bat hornituko da. 
 
CPV kodea: 34144431-8 
 
1.2.Loteak. Kontratu honen xedea lote bakarrean jaso da. 
 
1.3 Aldaketa edo alternatibak: ez dira onartuko. 
 
 

2. HORNIDURA EPEA 
 
 
Berrogeita bost (45) egunekoa izango da, kontratua sinatzen denetik kontatzen hasita. 
 
Epe horretan hornidura egiten ez bada, esleipendunak berandutzeagatiko erantzunkizunei aurre egin 
beharko die, nahiz eta Administrazioak aurretik ez ohartarazi. 
 
 

3. KONTRATUAREN PREZIOA. BALIO ZENBATETSIA 
 
 
Kontratuaren oinarrizko lizitazio-aurrekontua ondorengoa da: 
 
Oinarrizko aurrekontua: 59.027,00€ 
BEZa (%21): 12.395,67€ 
Guztira: 71.422,67€ 
 
Balio zenbatetsia: 59.027,00€. 
 
Lizitatzaileek kopuru hori beherantz hobetu dezakete. 
 
Lizitazio aurrekontuan barne hartuta daude kontratua gauzatzeko beharrezkoak diren gastu guztiak, 
eta baita, aplikagarri zaizkion edozein motatako zergak ere. 
 
 
Balio erantsiaren gaineko zergak bereizita agertu beharko du eskaintzetan, kontratuari aplikagarri 
zaion arautegiaren arabera tipoa eta zenbatekoa adieraziz. 
 
 

4. FINANTZAKETA 
 
 
Aurrekontuan nahikoa kreditu dago kontratuaren ondorioz udalarentzat sortzen diren obligazioei 

erantzuteko.  
 
Hauek dira aurrekontu partidak: 
 

- 00 00 623 153 00 01 
 
 

5. ORDAINTZEKO MODUA 
 
 
Kontratuaren prezioa ordainduko da dagokion faktura elektronikoki aurkeztu eta onartu ondoren. 
Ordainketa jaso agiria sinatu eta 30 egunen buruan egingo da, SPKLren 198 artikuluan 
ezarritakoarekin bat. 
 
Abenduaren 27ko 25/2013 Legeak xedatzen duenaren arabera, faktura elektronikoa ematera 
derrigortuta dauden entitateek fakturak formatu elektronikoan Gipuzkoako Foru Aldundiaren Egoitza 
Elektronikoaren bidez bidali beharko dituzte, helbide honetara: 
https://www.gfaegoitza.net/SarreraPuntua, Asteasuko    Udala    atxikita baitago, horretarako Udalaren 
DIR3 kodeak erabiliz: 
 

1. Kontabilitate Bulegoa: L01200147 
2. Organo Kudeatzailea: L01200147 
3. Unitate Izapidetzailea: L01200147 

 
 

6. PREZIOAK BERRAZTERTZEA 
 
 
Kontratuaren ezaugarriak kontuan hartuz ez da preziorik berraztertuko 
 
 

7. BERMEAK 
 
 

- Behin behineko bermea: ez da eskatzen. 
- Behin betiko bermea: ez da eskatzen. 

 
Kontuan hartuta, nolanahi ere, baldintza teknikoen agirian aurreikusitako fabrikatzailearen bermea 
aplikatu beharko dela, ez da behin betiko bermerik aurkeztu beharko, SPKLren 107. artikuluaren 
arabera. 
 
 
II.- KONTRATATZEKO JARDUNBIDEA 
 
 

8. ESLEIPENA EGITEKO BIDEA ETA MODUA 
 
 
Kontratu hau prozedura ireki sinplifikatua jarraituta esleituko da, SPKLren 159. artikuluan 
aurreikusitakoarekin bat etorriz. 
 
Esleipen irizpideak ondorengoak izango dira: 
 

8.1. Automatikoki baloratuko diren irizpideak: (Gehienez 100 puntu). 
 
8.1.1. Eskaintza ekonomikoa: 75 puntu arte 

Puntuazioak formula honen bidez zehaztuko dira:  
 
Eskaintzaren puntuak = Aurkeztutako eskaintza hoberena x Gehienezko puntuazioa  

Puntuatzeko eskaintza 
 
(*) Balorazio ekonomikoa egiteko, eta eskaintza onartzeko, ezinbestekoa izango da printzipalari 
dagokion zenbatekoa (BEZik gabeko zenbatekoa eta BEZa barne) ez gainditzea. 
 
8.1.2. Hobekuntzak: 25 puntu arte. 
 

- Kale-garbigailuan eta ekipamenduetan sartzen diren aukerako osagarriak, Baldintza 
Teknikoen Agirian jasotzen ez direnak, eskaintzen zenbatekoaren gehikuntza 
ekonomikorik gabe eta haien baldintza teknikoak hobetzen dituztenak: 2 puntu 
proposatutako hobekuntza bakoitzeko, gehienez 6 puntu: 
 

- Matxura kasuetarako laguntza mekanikoko eguneko 24 orduko zerbitzua badu 
 

a. Ibilgailuaren berme epean txertatuta badago: 8 puntu. 
b. Ibilgailuaren berme epean ez badago txertatuta: 4 puntos. 

 

- Berme epea luzatzea: 
 
a. (2) urteko bermea baino gehiago: 7 puntu. 
b. Bi (2) urteko bermea: 5 puntu.  

 

- Saldu osteko zerbitzutik/tailerretik udal-brigadaren pabiloira dagoen distantzia 
 

a. 50 km baino gutxiago: 4 puntu. 
b. 50 km baino gehiago: 1 puntu. 

 
 

9. LIZITAZIOAREN PUBLIZITATEA 
 
 
Lizitazio honen iragarkia Asteasuko Udaleko kontratatzailearen profilean argitaratuko da 
(www.asteasu.eus) Euskadiko kontratazio plataforman kokatu dagoena. 
 
 

10. LIZITATZAILE-ERREGISTRO OFIZIALA 
 
 
SPKLren 159.4.a) artikuluaren arabera, prozedura sinplifikatu bidezko lizitazioetara aurkezten diren 
lizitatzaile guztiek Sektore Publikoko Lizitatzaileen eta Enpresa Sailkatuen Erregistro Ofizialean edo 
Euskal Autonomia Erkidegoko Kontratisten Erregistro Ofizialean izena eman beharko dute,  eskaintzak  
aurkezteko  epea amaitzen denerako, konkurrentzia mugatzen ez bada betiere. 
 
Sektore Publikoko Lizitatzaileen eta Enpresa Sailkatuen Erregistro Ofizialean edo Euskal Autonomia 
Erkidegoko Kontratisten Erregistro Ofizialean izena ematen duten lizitatzaileek ez dute aurkeztu 
beharko, bertan jasotakoaren arabera eta kontrako frogarik ez badago, kontratatzeko baldintzak 
(nortasuna eta jarduteko gaitasuna ordezkaritza, profesional  edo enpresa  gisa duten gaikuntza, 
kaudimen ekonomiko eta finantzarioa, eta sailkapena) betetzen dituztela egiaztatzeko frogagiririk, ezta 
erregistroan jasota utzi beharreko kontratatzeko debekuren baten pean ez daudela egiaztatzeko 
frogagiririk ere. 
 
SPKLren 139.1. artikuluaren arabera, proposamenik aurkezteak berekin dakar Sektore Publikoko 

Lizitatzaileen eta Enpresa Sailkatuen Erregistro Ofizialeko, Euskal Autonomia Erkidegoko Kontratisten 
Erregistro Ofizialeko edo  Europar  Batasuneko kide den estatu bateko operadore ekonomikoen 
zerrenda ofizialetako datuak kontsultatzeko baimena ematea Kontratazio Mahaiari eta Organoari. 
 
 

11. KONTRATATZEKO GAITASUNA ETA KAUDIMENA 
 
 
Gaitasun juridikoa eta jardutekoa duten pertsona fisiko zein juridikoek parte hartu ahal izango dute 
kontratazio-jardunbide honetan, baldin eta beren kaudimena eta fidagarritasun tekniko edo 
profesionala frogatzen badituzte, eta kontratatzeko debekuren bat ez badute, SPKLREN 71. artikuluan 
adierazitako arrazoiak direla eta. 
 
Halaber, beren kabuz nahiz baimendutako pertsona batek ordezkaturik egin ahal izango dute hori, 
horretarako berariaz emandako ahalorde askietsia  erabiliz. Pertsona juridikoa bertako kideren batek 
ordezkatzen duenean, ordezkari izateko ahalmena duela frogatu beharko du agiri bidez. Kasu batean 
nahiz bestean, arestian aipatutako kontratatzeko debekuek ordezkariari ere eragingo diote. 
 
Gainera, enpresa lehiatzaileen jarduera nagusiak zerikusi zuzena izan behar du kontratu honen 
xedearekin, eta helburu hori behar bezala burutzeko  behar  adina giza baliabide eta baliabide material 
eduki behar ditu bere erakundeak. 
 
Enpresariek, halaber, kontratu hau burutzeko eska daitekeen gaitasun enpresarial edo profesionala 
izan beharko dute. 
 
Enpresari batzuk kontratazioan batera parte hartzeko interesatuta daudenean, aldi baterako enpresa 
elkartea sortu ahal izango dute horretarako. Esleipena bere alde egiten den arte ez da beharrezkoa 
izango elkarte hori eskritura publikoaren bidez formalizatzea. Kasu horretan, enpresariak modu 
solidarioan erantzungo dute Administrazioaren aurrean, eta elkartearen ordezkari edo  apoderatu  
ahaldun bakarra izendatu beharko dute, eta horrek kontratutik eratortzen diren eskubideak gauzatzeko 
eta obligazioak betetzeko adinako ahalmenak izango ditu, kontratua amaitu arte. 
 
Kaudimena egiaztatzeko bitartekoak:  
 
Kaudimen ekonomiko eta finantzarioa, bitarteko hau erabilita egiaztatu beharko da: 
 
Kontratatu nahi den eremuari dagokion urteko negozio bolumena enpresariaren jarduerak hasteko 
edo eratzeko eta eskaintzak  aurkezteko datak kontuan hartuta azkeneko hiru urteetako bolumen 
handieneko urteari dagokiona, kontratuaren balio zenbatetsia edo handiagokoa izan behar du. 
 
Lizitatzailearen edo hautagaiaren negozioen urteko bolumena bere urteko kontuen  bidez, onartuak 
eta Merkataritza Erregistroan  jasoak, egiaztatuko da, eta bestela, inskribatuta egon behar dueneko 
Erregistro Ofizialean jasota dauden kontuen bitartez. Merkataritza Erregistroan inskribatu gabeko 
enpresari indibidualek beren urte negozioen bolumena Merkataritza Erregistroak legeztatutako 
inbentario-liburuen eta urteko kontuen bitartez egiaztatuko dute. 
 
Kaudimen teknikoa, bitarteko hauek erabilita egiaztatu beharko da:   
 
1.- Azkeneko bost urteetan Kontratu honen helburu bereko edo antzeko izaerarekin egindako 
hornidura nagusien zerrenda aurkeztu behar da, zenbatekoa, datak eta horiek norentzako egin diren, 
publiko edo pribatuarentzako, aipatuz. 
 
Egindako hornidurak egiaztatuko dira organo eskudunak egin edo ontzat egindako emandako 
ziurtagirien bitartez, hartzailea sektore publikoko erakunde bat denean; hartzailea subjektu pribatua 
denean, honek  egindako  ziurtagiri baten bitartez edo, ziurtagiri horren faltan, enpresariak eginiko 
aitorpenaren bitartez; bere kasuan, ziurtagiri hauek zuzenean kontratazio  organoari igorriko dizkio 

eskumena duen agintaritzak. 
 
Gutxieneko baldintza izango da egikaritze handieneko urtean  pilatutako urteko zenbatekoa 
kontratuaren balio zenbatetsia edo handiagoa izatea, kontratuaren xedearen izaera bere edo 
antzekoetan. 
 
Aldi baterako enpresa-elkartearen kasuan, aldi baterako elkartearen kaudimen ekonomikoa, 
finantzarioa eta teknikoa edo profesionala erabakitzeko, hura osatzen duten bakoitzarentzat 
egiaztatutako ezaugarriak batuko dira. 
 

Asteasuko udalerritik gehienez 75 kilometrora zerbitzua eta laguntza teknikoko agenteak 

dituela egiaztatu beharko da. 
 
 

12. ESKABIDEAK AURKEZTEA 
 
 
Kontratazio honen espedientea, baita horrekin batera doan dokumentazio teknikoa ere, Udal honetako 
Idazkaritzan aztertu ahal izango da bulegoak jendearentzat irekita egoten diren ordutegian, egun 
baliagarri guztietan, lizitazio honen iragarkia Kontratatzailearen profilean argitaratu eta hurrengo 
egunetik aurrera, proposamenak aurkezteko epea bukatzen den arte. 
 
Idazkaritzarekin harremanetan jartzeko: 
 
Idazkaritza – Lege Zaharren enparantza, z/g. 20159 Asteasu 
Tel. 943 337024 / Faxa 943 551141 / e-posta: idazkaritza@asteasu.eus 
Kontratatzailearen profila: www.asteasu.eus 
 
Proposamenak www.contratacion.euskadi.eus  lizitazio  elektronikorako plataformaren bitartez 
aurkeztuko dira, 15 EGUN NATURALEKO EPEAN lizitazio-iragarkia kontratatzailearen profilean 
argitaratu eta biharamunetik kontatzen hasita. 
 
Lizitatzaile bakoitzak ezingo du eskaintza bat baino  gehiago aurkeztu. Ezingo da beste batzuekin aldi 
baterako batasun batean parte hartzeko eskabiderik aurkeztu, baldin eta banaka ere aurkeztu bada, 
eta ezingo da aldi berean batasun batean baino gehiagotan parte hartu. 
 
Enpresa lizitatzaileak ARTXIBO ELEKTRONIKO BAKAR BAT aurkeztu beharko du. 
 
Hona hemen aurkeztu beharreko agiriak: 
 

a) Erantzukizunpeko adierazpena, agiri honen I. Eranskinean jasotako eraduaren arabera, behar 
bezala beteta. 

 
b) Eskaintza ekonomikoa, agiri honen II. Eranskinean jasotako ereduaren arabera, behar bezala 

beteta. 
 

c) Dokumentazio teknikoa, Baldintza Teknikoen Agirien 5.1 klausulan jasotakoa. 
 

d) Horniduraren berme-dokumentazioa, Baldintza Teknikoen Agirien 7. Klausulan jasotakoa 
egiaztatzen duena. 

 
e) (Aukerakoa) Proposatutako hobekuntzak, agiri honen 8.1.2 klausulako esleipen irizpideen 

arabera; hobekuntza horiek ere agiri honen II. Eranskinean adieraziko dira ere. 
 
* Prozedura behar bezala aurrera eramateko beharrezkoa denean, Kontratazio Organo edo Mahaiak 
egiaztagiri guztiak edo zati bat aurkezteko eskatu ahalko die lizitatzaileei, baldin eta uste badu 

arrazoizko zalantzak daudela adierazpenaren indarraldi edo fidagarritasunari buruz, kontratua esleitu 
aurretik betiere. 
 
** Hainbat enpresa aldi baterako enpresa elkarte gisa aurkezten badira lizitazio honetara, enpresari 
horietako bakoitzak erantzukizunpeko adierazpena aurkeztuko du, Pleguko I. Eranskineko eredua 
jarraituz. 
 
Aurreko paragrafoak aipagai duen adierazpen horren edo horien osagarri gisa, parte hartu behar duten 
enpresariek aldi baterako enpresa elkartea SPKLren 69. artikuluaren 3. atalean eskatutakoaren 
arabera eta kontratua suntsitu arteko gutxienezko iraupenaz osatzeko konpromisoa aurkeztuko da. 
 
Konpromiso hori hartzeko idazkia elkartea eratzen duten enpresa guztiek sinatu behareko dute, eta 
honako hauek adierazi beharko ditu: aldi baterako  enpresa elkarte bakoitza eratuko dutenen izenak 
eta inguruabarrak, elkarteko kide bakoitzaren partaidetza eta kontratuaren esleipendun gertatuz gero 
aldi baterako enpresa elkartea formalki eratzeko konpromisoa. 
 
*** I eta I Eranskinak lizitazio elektronikoko plataforman daude eskuragarri formatu editagarrian. 
 
**** Proposamenen bat ez badator bat aztertzen eta  onartzen  den dokumentazioarekin, lizitazioaren 
oinarrizko aurrekontua  gainditzen  badu, nabarmen ezberdina bada ereduaren aldean, ageriko akats 
bat badu zenbatekoari dagokionez edo bidera ezin bihurtzen duen akats edo  ahuluneren  bat  badu 
aurkezten duen lizitatzailearen esanetan, Kontratazio Mahaiak baztertu egingo du, ebazpen arrazoitu 
baten bidez. Ereduko hitz batzuk aldatzea edo ez  jartzea, ordea,ez da izango nahikoa proposamenak 
baztertzeko, haien zentzua aldatzen ez bada betiere. 
 
**** Ez da onartuko ereduaren arabera idatzi ez den proposamena ekonomikorik, edo eskaintza 
kontuan hartzeko kontratazio-mahaiak funtsezkotzat  jotzen  duena argi jakitea galarazten duen 
omisiorik, akatsik edo ezabaketarik daukanik. 
 
 

13. EZ-OHIKO EDO NEURRIZ KANPOKO BALIOAK 
 
 
Ez-ohiko edo neurriz kanpoko balioak dituzten eskaintzei dagokienez, SPKLren 149 artikuluan eta 
Herri Administrazioen Kontratuen Araudi Orokorraren 85. artikuluan xedatutakoa beteko da. 
 
 

14. KONTRATAZIO-MAHAIA 
 
 
Kontratazio Mahaia honako kide hauek osatuko dute: 
 
a) Lehendakaria: Maria Pilar Legarra Cortajarena (Alkate andrea) 
 
b) Bokalak: 
 
- Jon Gil Beltza (Bitarteko Idazkari Kontu-hartzailea) 
- Eneko Alberdi Linazasoro (Ogasuneko administraria) 
- Unai Lasheras Azkune (Udal-aparejadorea) 
 
c) Idazkaria: Aitziber Martiarena Arsuaga (Administraria) 
 
Ordezkoak: 
 
- Lehendakariarena: José Ramón Aierza Sarasua (zinegotzia) 
- Eneko Alberdi Linazasoro-rena eta Aitziber Martiarena Arsuaga-rena: Mª Carmen Eceiza Iñurrita 

(Administrari laguntzailea) 
- Unai Lasheras Azkune-rena: Jesús Maria Encinas Rodríguez (Brigadako arduraduna) 
- Bitarteko Idazkari Kontu-hartzailearena: legez haren ordezkaritza hartzen duena. 
 
Gainera, Mahaiak eskatutako udal-arduradun tekniko guztiek parte hartu ahal izango dute, 
aholkularitza-lanak egiteko. 
 
Kontratazio-mahaiak, halaber, aholkularitza eskatu ahal izango die kontratuaren xedearekin lotutako 
gaietan ezagutza egiaztatua duten teknikari edo aditu independenteei. 
 
 

15. AGIRIAK SAILKATZEA, ENPRESAK AUKERATZEA ETA PROPOSAMENAK IREKITZEA 
 
 
Bai hasierako deialdia bai gerta litezkeen aldaketak Euskadiko Kontratazio-plataforman sartuta 
dagoen kontratugilearen perfilean argitaratuko dira (www.asteasu.eus) helbidean. Dena dela, 
jakinarazteko beste moduren bat ere jo liteke egokitzat. 
 
Proposamenak aurkezteko epea amaitu ondorengo lehen lanegunean osatuko da Kontratazio Mahaia, 
10:00etan eta artxibo elektroniko bakarra irekiko da, jendaurreko ekitaldian.  
 
Jendaurreko ekitaldi horren ondoren, saio berean, mahaiak honako hauek egingo ditu:  
 
1.a Kasua bada, baldintza-agiriko baldintzak betetzen ez dituzten eskaintzak baztertu eta, ondoren, 
eskaintzak ebaluatu eta sailkatzea.  
 
2.a Puntuazio onena duen hautagaiaren aldeko adjudikazio-proposamena egitea.  
 
3.a Lizitatzaileen eta Enpresa Sailkatuen Erregistro Ofizialean egiaztatzea enpresa behar bezala 
eratuta dagoela, proposamenaren sinatzaileak eskaintza egiteko behar adinako boterea duela eta 
kaudimen ekonomiko, finantzario eta teknikoa duela, edo, bestela, dagokion sailkapena duela, eta 
kontratatzeko inongo debekurik ez duela.  
 
4.a Puntuazio onena lortu duen enpresari komunikazio elektronikoaren bitartez eskatzea behin betiko 
bermea eman dezan, eta aurkez ditzan 75.2 artikuluan aipatzen den konpromisoa, batetik, eta 
kontratua egikaritzeko 76.2 artikuluan ezarritakoari jarraituz hitzeman dituen bitartekoak egiazki 
badituela egiaztatzeko dokumentazioa bestetik; eta hori guztia, komunikazioa igortzen denetik 7 egun 
balioduneko epean egingo du.  
 
Baldin eta susmatzen bada puntuazio onena lortu duen lizitatzailearen eskaintza nabarmenki baxua 
dela 149. artikuluan aurreikusitako kasuak gertatzen direlako, mahaiak, aurreko 1. eta 2. puntuetako 
jarduketak eginda, artikulu horretako prozedurari jarraituko dio, baina lizitatzaileak bere eskaintza 
justifikatzeko gehieneko epea ez da izango 5 egun baliodunetik gorakoa, dagokion komunikazioa 
igortzen denetik kontatzen hasita.  
 
Behin betiko bermea aurkeztuta eta aginduzkoa den kasuetan Kontu-hartzailetzak gastu-konpromisoa 
fiskalizatu ondoren Aurrekontu Orokorrei buruzko azaroaren 26ko 47/2003 Legean ezarritako 
baldintzetan, kontratua adjudikatuko zaio adjudikaziodun gisa proposatu den lizitatzaileari, 5 egunetik 
gorakoa ez den epe batean, eta, behin hura adjudikatuta, kontratua formalizatu egingo da.  
 
Baldin eta horretarako emandako epean adjudikaziodun gisa proposatutako hautagaiak ez badu behin 
betiko bermerik aurkeztu, puntuazioan hurrengoa den hautagaiaren aldeko esleipen-proposamena 
egingo da, eta dagokion epea emango zaio aipatutako behin betiko bermea jartzeko.  
 
Enpresaburuak, Lizitatzaileen Erregistroan inskribatuta ez dagoen beste edozein dokumentazio 
aurkeztu behar badu, dokumentazio hori behin betiko bermea aurkezteko ezarritako 7 egun 

balioduneko epean aurkeztu beharko du.  
 
Lizitaziora Europar Batasuneko kide den edo Europako Esparru Ekonomikoari buruzko akordioaren 
sinatzaile den estatu bateko enpresaburuak aurkezten diren kasuetan, haien gaitasuna, kaudimena 
eta debeku-eza honela egiaztatu ahalko dira: dela estatu kide batek baimendutako operadore 
ekonomikoen kasuko zerrenda ofizialean kontsulta eginez, dela xehetasun horiek egiaztatzeko 
dokumentazioa aurkeztuz; azken kasu horretan, behin betiko bermea aurkezteko emandako epean 
aurkeztu beharko du. 
 
 

16. KONTRATUA ESLEITZEA ETA GAUZATZEA 
 
 
Kontratazio Mahaiak, SPKLren 150. artikuluan ezarritakoarekin bat etorriz, kontratazio-organoari 
igorriko dizkio aurkeztutako proposamenak, beheranzko hurrenkeran antolatuak, eta baztertuak edo 
neurriz kanpokotzat jo direnak salbu, aktarekin eta esleipen-proposamenarekin batera. 
 
Esleipen proposamenak ez du lizitatzailearen aldeko eskubiderik sortzen. Eskubideak sortuko dira 
lizitatzaileak kontratua sinatu edo esleipen proposamena onartzen duenean. 
 
Kontratua esleitzea kontratazio-organoari dagokio, eta ebazpen arrazoitu bidez erabakiko da. 
Ebazpen hori esleipendunari eta gainerako enpresa lizitatzaileei jakinaraziko zaie eta 
kontratatzailearen profilean argitaratuko da, SPKLren 151.1 artikuluan jasotzen den bezala. 
 
Kontratua formalizazioarekin gauzatuko da, SPKLren 153. artikuluan jasotakoaren arabera. 
 
 
III.- KONTRATUA BURUTZEA 
 
 

17. KONTRATUA BURUTZEA 
 
 
Kontratua esleipendunaren gain eta kontura gauzatuko da SPKLren 197. artikuluan jasotakoaren 
arabera. 
 
Kontratua betetzeko agiri honetan jasotako klausulak eta,  kasuan  kasu, espedienteari erantsitako 
zehaztapen teknikoak jarraituko dira, eta betiere, Administrazioaren zuzendaritza, ikuskapen eta 
kontrolpean. Administrazioak idatziz nahiz ahoz erabili ahal izango ditu ahalmen horiek. 
 
Kontratistari edo bere mendeko pertsonei lepora dakizkiekeen ekintzengatik edo ez- egiteengatik 
kontratuaren martxa ona arriskuan jartzen denean, Administrazioak kontratuaren martxa ona lortzeko 
edo berreskuratzeko beharrezkotzat jotzen dituen neurriak hartzea agindu dezake. 
 
 

18. ESLEIPENDUNAREN LAN-EGINKIZUNAK 
 
 
Klausula honetan jasotako betebeharrak EXEKUZIOKO BALDINTZA BEREZITZAT jotzen dira; 
horiek ez betetzeak, beraz, agiri honetan horretarako jasotako zigorrak ezartzea ekarriko du, 
antolamendu juridikoak aurreikusitako ondorioez gain. 
 
Lan eta gizarte arloko betebeharrak eta ingurumenaren babesaren arlokoak 
 
1.- Kontratistak lan, Gizarte Segurantza eta laneko segurtasun nahiz osasun eta ingurumenaren babes 
arloetako lege, araudi eta hitzarmen xedapen guztiak bete beharko ditu, baita baldintza agiri hauetan 

xedatutakoak ere.  
2.- Kontratistak kontratua gauzatuko duten langileei aplikatuko dizkien lan baldintzak izango dira 
enpresa kontratistaren jarduera kokatuta dagoen sektorearen maila txikieneko esparruko azken 
hitzarmen kolektiboan ezarritakoak; betiere, eragotzi gabe indarrean egon daitezkeen eta aipatutako 
hitzarmena hobetzen duten enpresaren beste hitzarmen edo itun batzuek ezarritakoak.  
3.- Kontratuaren indarraldi osoan zehar, enpresa kontratistak kontratura atxikitako langileen lan 
baldintzak mantendu beharko ditu hitzarmen kolektibo aplikagarria kontuan hartuta, eta ezingo ditu lan 
baldintza horiek okerragotu; nahiz eta aurrerago hitzarmen horren indarraldia amai daitekeen, lan 
hitzarmenen indarraldiaren amaierari buruz legeetan edo hitzarmenetan aurreikusitakoa betez. 
Obligazio hori bete dela ulertuko da hitzarmenak indarra galdu aurreko –halakorik gertatuz gero– 
berehalako unean hitzartuta zegoen orduko soldata mantentzen bada. Edonola ere, lan baldintzak 
mantendu direla ulertuko da baldin eta lan baldintzak aldatu badira enpresa kontratistaren eta langileen 
ordezkaritzaren arteko adostasunaren bidez. Hala ere, soldata baldintzak ezingo dira inola ere alorreko 
hitzarmen kolektibo aplikagarrian xedatutakoak baino apalagoak izan. Kontratistak egoera hori 
egiaztatzeko behar den informazio edo dokumentazioa aurkeztu beharko dio kontratazio organoari. 
4.- Kontratistak zehaztu beharko dute haiei kontratua adjudikatuz gero kontratuaren objektu den 
jarduera egiten duten langileei zer hitzarmen kolektibo aplikatuko dien. . Horretarako, kontratua 
adjudikatu ondoren langile horiei benetan aplikatuko zaizkien lan baldintzei buruz eskatzen den 
informazio guztia aurkeztu beharko dute. 
5.- Kontratuari atxikitako langileen lan baldintzen edozein aldaketa, baldin eta adjudikazioaren unean 
aplikagarria den hitzarmen kolektiboan xedatutakoei eragiten badie, aldez aurretik jakinarazi beharko 
zaizkio kontratazio organoari. Komunikazio horretan negoziazioari buruzko justifikazio dokumentazioa 
agertu beharko da, bai eta lan baldintza berrien edukia, aldaketa horrek kontratuaren kostuen egituran 
izango duen berehalako eta etorkizuneko eragina ere. 
6.- Azpikontrataziorik egiten bada, klausula honetan xedatutakoa bete beharko du enpresa 
azpikontratistak. Azpikontratatutako jarduerari hasiera eman baino lehen, enpresa kontratistak 
egiaztatuko du azpikontratatutako enpresako langile guztiak Gizarte Segurantzan izena eta alta emanda 
daudela, eta horren berri emango dio kontratazio organoari. 
7.- Enpresa kontratistak klausula honetan xedatutako betebeharrak ez betetzeagatik, entitate 
kontratatzailea zigortzen badute ez-betetze horren ondorioz sortutako ondorio ekonomikoak bere gain 
hartzera, ondorio horiek kontratistari jasanaraziko dizkio. Horretarako, administrazio kontratatzaileak 
beharrezko jarduketa administratibo edo judizialak egiteko eskubidea izango du, harik eta ordaindutako 
zenbateko osoa berreskuratu arte. 
 
Emakumeen eta gizonen arteko berdintasun esparruko betebeharrak 
 
1.- Enpresa adjudikaziodunak, kontratua egikaritzeko orduan, emakumeen eta gizonen arteko 
berdintasuna bermatzeko neurriak ezarri beharko ditu arlo hauetan: lanpostua eskuratzeko aukerak; 
sailkapen pertsonala; sustapena; iraupena; prestakuntza; lansariak; kalitatea eta lan egonkortasuna; 
jardunaldiaren iraupena eta antolaketa; baita kontratuari atxikitako langileen familia bizitza, lan bizitza 
eta bizitza pertsonala uztartzeko neurriak ere, hain zuzen ere 2007ko martxoaren 22ko 3/2007 Lege 
Organikoak, emakumeen eta gizonen berdintasun eragingarrirakoak xedatutako moduan.  
2.- Enpresa adjudikaziodunak hizkera ez-sexista erabili beharko du kontratu hau egikaritzean sortzen 
den dokumentazio, publizitate, irudi edo material guztietan. Halaber, emakumeen bazterketa iradokitzen 
duten irudiak edota estereotipo sexistak ekidin beharko ditu, eta berdintasun balioak, presentzia 
orekatua, aniztasuna, erantzukidetasuna eta genero rol zein identitateen aniztasuna sustatu beharko 
ditu. 
 
 

19. KONTRATUA BETEARAZTERAKOAN HIRUGARRENEI ERAGINDAKO KALTEENGATIK 
KONTRATISTAK DAUKAN ERANTZUKIZUNA 
 
 
Enpresa esleipendunaren ardura da kontratuko lanen ondorioz sor litezkeen kalteak eta galerak bere 
gain hartzea, SPKLren 196.artikuluan xedatutakoaren arabera. 

20. HIZKUNTZA BETEBEHARRAK 
 
 
Zerbitzuan erabiliko den hizkuntzari buruz: 

 
Enpresa esleipendunak,  zerbitzua ematerakoan, Udalak bere hizkuntzazko jarduera arautzeko dituen 
planen arabera jokatuko du. 
 

1. Hizkuntza paisaia: 
 
Enpresa esleipendunak leihoak aldatzeko garaian udaletxean jartzen dituen errotulu, seinale, ohar, 
kartel eta gainerako komunikazio orokorrak euskaraz idatziko dira. 
 

2. Enpresaren eta Udalaren arteko harreman hizkuntzari buruz: Enpresa esleipendunaren eta 
Udalaren arteko ahozko —bilerak, kontsultak...— nahiz idatzizko harremanak —fakturak, 
txostenak...— euskaraz izango dira. 

 
Hizkuntza baldintzen jarraipenari buruz: 
 
Kontratazioa sustatu duen udal lansailak jarraipena egingo du zerbitzu hau emateko eskatu diren 
hizkuntza baldintzak betetzen direla egiaztatzeko. 
 
 

21. KONTRATUA ALDATZEA 
 
 
Kontratua sinatutakoan, interes publikoko arrazoiengatik baino ezin izango dira aldaketak egin, 
SPKLren 203 artikuluan aurreikusitako kasuetan eta moduan, eta SPKLren 207. artikuluan 
aurreikusitako berezitasunekin. 
 
Eta salbuespen gisa, administrazio-klausula zehatzen agirian aurreikusita ez dagoen aldaketaren bat 
egin behar denean, baldin eta 205. artikuluan ezarritako baldintzak betetzen badira. 
 
 

22. HORNIDURA HARTZEA ETA BERME EPEA. 
 
 
Esleipendunak gutxienez URTEBETEKO epean bermatu beharko du hornitutako ekortzeko makina, 
jasotzen duen egunetik zenbatzen hasita. Berme horretan, hornitutako materialaren eta haren piezen 
kontserbazioari dagokion guztia ez ezik, eskulana, joan-etorrien gastuak eta garraioa ere jasoko dira. 
 
Berme horretatik salbuetsita dago makinen ohiko funtzionamenduari dagokion higadura duten piezak 
eta kontsumigarriak birjartzea. 
 
Multzoarentzat eta multzoarentzat baino denbora-tarte luzeagoetara hedatutako bermeak izan 
ditzaketen elementu eta multzo mekanikoentzat, estaldura-aldia eta eskulan, material eta ordezko 
piezen edo bien gaineko eragina zehaztuko dira. 
 
Bermealdiak irauten duen bitartean, esleipenduna behartuta egongo da, bere kontura, hornitutakoan 
ikus daitezkeen akats guztiak konpontzera, izan ditzakeen erantzukizunen ondorioak alde batera 
utzita. 
 
 

23. ZIGORRAK KONTRATISTARI, EZ BETETZEAGATIK 

A) KONTRATUA GAUZATZEKO EPEAK 
 
Kontratista, berari egotz dakizkiokeen arrazoiak direla medio, kontratua betetzeko epean berandu ibili 
bada, izan guztizko epean edo, hala badagokio, izan epe partzialetan, Administrazioak aukera izango 
du, edo kontratua amaitzeko, bermea galaraziz, edo eguneko zigorrak ezartzeko, 150€ atzerapen 
egun bakoitzeko. 
 
Berandu ibiltzeagatiko zigorrak kontratuaren prezioaren ehuneko  5en  multiplo batera iristen diren 
aldiro, Kontratazio Organoak ahalmena izango du kontratua bertan behera uztea edo kontratua 
gauzatzen jarraitzea erabakitzeko, zigor berriak ezarrita. 
 
B) PRESTAZIOEN GAUZATZE PARTZIALA 
 
Kontratistak, berari egotz dakizkiokeen arrazoiak direla eta, kontratuan zehaztutako prestazioen 
gauzatze partziala betetzen ez badu, Administrazioak aukera izango du, edo kontratua amaitzeko, 
bermea galaraziz, edo eguneko zigorrak ezartzeko, kontratuaren prezioaren 1.000 euro bakoitzeko 
0,50 euroko proportzioan. 
 
 

24. AZPIKONTRATAZIOA 
 
 
Udalak berariaz baimendu ezean, esleipendunak ezingo dizkio kontratuaren eskubideak eta 
betebeharrak beste pertsona edo erakunderen bati laga edo eskualdatu. 
 
Halaber, aurretik Udalak espresuki baimendu ezean, esleipendunak ezingo dio lanen zati bat 
hirugarren bati azpikontratatu. 
 
 

25. KONTRATUA AMAITZEKO ARRAZOIAK 
 
 
Kontratua suntsiarazteko arrazoiak izango dira SPKLren 211. artikuluan aurreikusitakoak eta Lege 
bereko 306.artikuluan bereziki hornidura kontratuetarako jasotakoak. 
 
Era berean, kontratua suntsitzeko arrazoi izango da pleguetako 18 eta  20. klausuletan 
ezarritako kontratua gauzatzeko baldintza bereziren bat ez betetzea. 
 
Nolanahi ere, kontratistak Udalari sortutako kalteak ordaindu beharko dizkio. 
 
 

26. ADMINISTRAZIOAREN PRERROGATIBAK 
 
Kontratu administratiboak interpretatzeko eta kontratu horiek betetzean sortzen diren zalantzak 
erabakitzeko prerrogatiba du kontratazio-organoak. Era berean, interes publikoko arrazoiengatik, 
kontratuak aldatu, haiek suntsitzea erabaki eta suntsitze horren ondorioak zehaztu ahal izango ditu, 
SPKLan eta  Herri Administrazioen Kontratuen Legearen Araudi orokorra onartzen duen urriaren 12ko 
1098/2001 Errege Dekretuan zehaztutako mugak, baldintzak eta ondorioak kontuan harturik 
 
 
III. IZAERA, ERREGIMEN JURIDIKOA ETA JURISDIKZIO ESKUDUNA 
 
 

27. IZAERA ETA ERREGIMEN JURIDIKOA 

Baldintza-agiri honen arabera egin behar den kontratua  administrazio-mailakoa izango da, eta 
kontratuan bertan zehazten ez den guztiari dagokionez, bereziki, Azaroaren 8ko, 9/2017 Legeak 
Sektore Publikoko Kontratuei  buruzkoak,  eta, halaber, Herri Administrazioen Kontratuei buruzko 
Legearen Araudi Orokorrak, urriaren 12ko 1098/2001 Errege Dekretuaren bidez onetsiak, ezarritako 
arauak bete beharko dira, baita herri-administrazioen kontratazioan erabili  beharreko gainerakoak 
ere. 
 
Administrazio-baldintza zehatzen agiri honen eta espedientearekin batera doan dokumentazio 
teknikoaren artean kontraesanak izanez gero, agiri honetan zehaztutakoa nagusituko da. 
 
 

28. DATU PERTSONALEN BABESA 
 
 
Kontratazio honek berarekin izaera pertsonaleko datuetan sartzea dakarrenean, enpresa kontratistak 
SPKLaren Hogeita Bosgarren Xedapen Gehigarrian finkatutako betebeharrak bete beharko ditu, 
abenduaren 5eko 3/2018,Datu Pertsonalen Babesteko eta eskubide digitalak bermatzekoa Lege 
Organikoari eta hori garatzen duen araudiari dagokienez. 
 
Enpresa esleipendunak konfidentzialtasun kontratu bat sinatu beharko du, kontratu nagusiarekin 
batera. 
 
 

29. JURISDIKZIO ESKUDUNA 
 
 
Kontratutik sortzen diren auziak Administrazioarekiko auzietarako jurisdikzioaren mende egongo dira. 
Nolanahi ere, bi alderdiek hala nahi izanez gero, auziak arbitrajearen bidez konpondu daitezke, 
indarrean dagoen legerian zehaztutakoarekin bat etorriz. 
 
 

30. ERRREKURTSOEN ARAUBIDEA 
 
 
Aukera egongo da administrazioarekiko auzi-errekurtsoa jartzeko, Donostiako Administrazioarekiko 
Auzien Epaitegian, uztailaren 13ko 29/1998 Legean jasotakoarekin bat, zeinak Administrazioarekiko 
Auzien Jurisdikzioa arautzen baitu. Nolanahi ere, interesatuak aukera izango du ASTEASUKO 
UDALAREN aurrean berraztertze-errekurtsoa jartzeko; kasu horretan, ezingo du jarri gorago 
aipatutako administrazioarekiko auzi-errekurtsoa, baldin eta ez badago berraztertze-errekurtsoaren 
ebazpen espresurik edo presuntziozkorik, urriaren 1eko Administrazio Publikoen Administrazio 
Prozedura Erkidearen 39/2015 Legearen 123. eta ondorengo artikuluetan ezarritakoari jarraituz; hala 
ere, interesatuak bidezko jotzen duen beste edozein errekurtso jar dezake. 
 
 
Asteasun, 2022ko uztaila 

